
Pou Piblikasyon Imedyat: 15 desanm 2013 

GOUVÈNÈ CUOMO ANONSE DUNKIRK POWER PLANT PRAL RE-ALIMANTE AK AGRANDI POU SATISFÈ 

BEZWEN FYABILITE YON FASON RANTAB, POU RE-KÒMANSE PEMAN YO B GOUVÈNMAN LOKAL LA 

EPITOU POU KONSÈVE DJÒB YO 

 

KOMISYON SÈVIS PIBLIK LA FASILITE AKÒ A POU AGRANDI ANT 75 MW POU KOUNYE A AK 435 MW 

ANBA YON AKÒ SOU 10 ZAN 

 

Jodi a, Gouvènè Andrew M. Cuomo te anonse yo te jwenn yon akò $150 milyon dola pou re-fonksyone 

epi agrandi Dunkirk Power Plant ant chabon ak yon enfrastrikti gaz natirèl 435 megawat (MW). Dapre 

akò sa a, enfrastrikti a, ki pral nan sèvis anvan sezon Lotòn 2015, pral amelyore fyabilite sistèm elektrik 

la, epi pral fasilite pi piti depans nan kouran elektrik pou konsomatè yo. Akò a ap asire operasyon izin 

nan pou 10 zan. 

 

Gouvènè Cuomo di konsa, “Anons jodi a se yon lòt egzanp ki montre gouvènman an ap travay pou pèp 

la. Akò sa a pral bay yon pi gwo izin elektrik ki pi pwòp nan Dunkirk ki pral satisfè bezwen fyabilite, redui 

depans pou konsomatè yo, kreye djòb epi estabilize baz fiskal pwopriyete lokal yo. Gras ak kominote 

Dunkirk, ki te pote enfòmasyon ak done yo sou tab la, epi ki te travay avèk gouvènman eta a ak 

gouvènman lokal yo, epi anplwaye PSC yo ki te dirije NRG ak National Grid pou devlope yon pwojè ki pi 

rantab, nou te rive jwenn yon solisyon ki nan avantaj tout moun.”  

 

Anba akò sa a, NRG ak National Grid pral dakò pou twa inite chabon nan enfrastrikti ki gen yon kapasite 

435 MW pral re-alimante avèk gaz natirèl. Pou kounye a, se sèlman yon inite 75 MW k ap opere avèk 

chabon. Re-alimantasyon an ap bay yon avantaj pou anviwònman an lè li chanje an gaz natirèl ki boule pi 

pwòp epi l ap bay avantaj fyabilite pou sistèm lokal enpòtan an pou kliyan National Grid yo. Pwojè a pral 

ede so fasilite anbouteyaj yo nan rejyon an, epitou l ap redui depans pou rezèv kouran elektrik pou 

kliyan yo. Pwojè a pral bay yon okazyon tou pou konvèti izin nan an yon enfrastrikti sik melanje avanse si 

kondisyon mache a fasilite sa pidevan. 

 

Plan pou re-alimantasyon an pral kreye apeprè 50 djòb nan konstwiksyon, konsève djòb pèmanan nan 

chantye a, epi rekòmanse peman taks ba gouvènman lokal yo nan nivo yo te ye anvan pou apeprè $8 

milyon dola chak ane. Plan an pral apeprè double kantite djòb pèmanan yo nan pwopozisyon ki jwenn 

sipò gwoup mendèv lokal yo epi l ap konsève 68 djòb ki la deja jiska omwen mitan ane 2015. 

Yo dwe soumèt kondisyon jeneral akò a ba Komisyon Sèvis Piblik la pou apwobasyon final. 

 

Senatè George Maziarz, Prezidan Komite Enèji ak Telekominikasyon Sena a, di konsa, “Li enpòtan anpil 

pou nou fè envestisman avèk pridans nan modènizasyon flòt pwodiksyon elektrik nou nan Eta New York 

pandan n ap chèche pwoteje djòb yo ak baz taks lokal yo pandan n ap ranfòse fyabilite rezo a epi redui 

emisyon yo. Envestisman sa a, pou konvèti izin Dunkirk Coal an gaz natirèl, pral non sèlman gen yon 

enpak pozitif sou ekonomi lokal la, men tou li pral sèvi kòm yon apwòch modèl pou pwoblèm sa yo nan 

rejyon nou ak nan eta nou an k ap vanse. Mwen felisite Senatè Young pou defans solid li pou pwojè sa a 

epitou mwen di Gouvènè Cuomo mèsi pou kalite dirijan li nan asire plan re-alimantasyon Dunkirk kapab 

vanse.” 

 

Senatè Catharine Young di konsa, “Gen anpil kè kontan nan Dunkirk jodi a. Anons Gouvènman an fè a 

pou endike izin chabon NRG pral re-alimante an yon izin gaz natirèl pwòp se yon gwo nouvèl kominote a 

t ap tann avèk enpasyans. Se mirak Nwèl nou. NRG se pi gwo kontribiyab nan Konte Chautauqua. Fèmti 

izin nan te elimine baz fiskal la epi devaste kominote a. Re-alimantasyon izin nan se garanti nou. L ap 

estabilize baz fiskal la, l ap sove epi ogmante djòb yo, l ap konsève elektrisite ki fyab la, epi l ap ban nou 

lè ki pi pwòp pou respire. Nou gen rekonesans pou Gouvènè Cuomo pou kalite dirijan li avèk de pati.  Li 

te mete tout moun ki konsène yo chita ansanm pou jwenn yon solisyon pozitif. Moun nou yo te chita 

ansanm avèk yon vwa tankou sa ki pa t janm la anvan pou defann kominote nou an. Nou di Gouvènè 

Cuomo mèsi ak tout kè nou poutèt li te koute nou. Dunkirk sove, epi nou gen yon avni ki pwometè.” 

 

Manm Asanble Andy Goodell di konsa, “Sipò Gouvènè Cuomo pou pwojè NRG enpòtan anpil pou Vil 

Dunkirk ak Konte Chautauqua. Sa a se sèl pwojè devlopman ekonomik ki pi enpòtan pou konte nou ak 

epi angajman Gouvènè Cuomo pou vanse pwojè sa a pral asire travay k ap kontinye nan izin NRG ak yon 

baz fiskal alontèm pou Vil Dunkirk. Mwen espere travay avèk Gouvènè Cuomo sou lòt pwojè devlopman 

ekonomik enpòtan pou zòn sa a.” 

 

Majistra Dunkirk, AJ Dolce, di konsa, “Gouvènè Cuomo sove Dunkirk toupre  katastwòf finansye avèk 

anons ki endike izin NRG pral jwenn pèmisyon pou fè konvèsyon plizyè milyon dola li an gaz natirèl. 

Mwen kontan anpil paske 40 pousan bidjè Dunkirk te ekonomize, gras ak efò tèt ansanm kominote a ak 

kalite dirijan Gouvènè Cuomo. Sitwayen nou yo, lekòl nou yo, biznis nou yo ak mendèv lokal nou an pral 

jwenn avantaj nan desizyon sa a.” 

 

Todd Tranum, Prezidan ak Direktè Jeneral Chanm Komès Konte Chautauqua, di konsa, “Li te pran efò 

yon ekip pou sove izin NRG epi jodi a n ap selebre efò sa a avèk yon viktwa enpòtan pou kominote a. 

Pwojè sa a pral sèl pi gwo opòtinite ekonomik nan Konte Chautauqua nan yon tan ki long.  Kalite dirijan 

Gouvènè Cuomo sove baz taks la, ban nou djòb, epi pèmèt izin nan kontinye bay pwodiksyon kouran 

elektrik ki nesesè toupatou nan Eta New York.” 

 

David Wilkinson, manadjè biznis pou IBEW local 106, di konsa, “Pwojè sa a pral konsève djòb ki la deja 

epi li pral kreye nouvo djòb pandan faz konstwiksyon an. Mwen fyè pou mwen patisipe nan gwoup sipò 

ki te travay pou reyalize objektif komen sa a, kèlkeswa diferans politik oswa pèsonèl. Gouvènè Cuomo te 

pote yon viktwa ekonomik enpòtan pou tout kominote a.” 

 

Ken Daly, prezidan National Grid New York, di konsa, “Antan founisè enèji lokal nan Lwès New York 

pandan plis pase yon syèk, wòl National Grid se pou bay kouran elektrik ki fyab pou kliyan yo pou yon frè 

rezonab. Objektif nou nan kòmansman pwosesis sa a se te yon rezilta ekilibre epi akò sa a ap pèmèt nou 

bay elektrisite pou rejyon sa a nan yon depans ki ba anpil pase premye pwopozisyon pou pwodiksyon 

kouran elektrik. Nou espere kontinye sipòte kominote lokal Dunkirk lè nou bay bon enèji ki fyab ak lè 

nou jere depans enèji a yon fason ki responsab.” 

 

Lee Davis, Vis-Prezidan Egzekitif NRG ak Prezidan Rejyon Lès, di konsa, “Nou fyè pou gwo pèfòmans 

anplwaye Dunkirk yo pandan peryòd ensèten sa a epi nou kontan anpil pou kontinye patisipe nan 

kominote Dunkirk. NRG di Gouvènè Cuomo mèsi pou kalite dirijan li ak tout kominote Lwès New York 

pou sipò yo bay pou pwojè enpòtan sa a.” 

